

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԹԱՆԳԱՐԱՆԱՅԻՆ ՀԱՎԱՔԱԾՈՒԻ ՊԵՏԱԿԱՆ ՄԱՍՈՒՄ ԸՆԴԳՐԿՎԱԾ ԹԱՆԳԱՐԱՆԱՅԻՆ ԱՌԱՐԿԱՆ ԿԱՄ ՀԱՎԱՔԱԾՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԹԱՆԳԱՐԱՆԱՅԻՆ ՀԱՎԱՔԱԾՈՒԻ ԱՌԱՐԿԱՅԱՑՈՒՑԱԿԻՑ ՀԱՆԵԼՈՒ ԿԱՐԳԸ ՍԱՀՄԱՆԵԼՈՒ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ԿԱՐԾԻՔՆԵՐԻ

	1. Հայաստանի Հանրապետության տարածքային կառավարման և ենթակառուցվածքների նախարարություն


	04.03.2025


	
	 
ԴԽ/15.2/6968-2025


	Առաջարկություններ և դիտողություններ չկան:
	

	2. Հայաստանի Հանրապետության քաղաքաշինության կոմիտե
	27.02.2025 

	Առաջարկություններ և դիտողություններ չկան:
	N 01/18/3191-2025

	3. Հայաստանի Հանրապետության ֆինանսների նախարարություն
	06.03.2025

	Առաջարկություններ և դիտողություններ չկան:
	№ 01/11-1/4621-2025

	4. ՀՀ արդարադատույան նախարարություն
	31.03.2025
№ 27,2/14106-2025


	1. Նախագծի 2-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով	Նորմատիվ իրավական ակտերի մասին օրենքի 23-րդ հոդվածի 1-ին մասի պահանջը համաձայն որի՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո` անմիջապես:
	Ընդունվել է

	2.Նախագծի 1-ին կետով հաստավող հավելվածի (ասյուհետ՝ Հավելված) վերևի աջ անկյունում նշված վավերապայմաններում «ՀՀ վարչապետի» բառերը անհրաժեշտ է փոխարինել «ՀՀ կառավարության» բառերով:
	Ընդունվել է

	3.Հավելվածի 3-րդ կետով սահմանվում է «Հայաստանի Հանրապետության թանգարանային հավաքածուի առարկայացուցակ» տերմինի հասկացությունը: Այս առումով  հարկ է նկատի ունենալ, որ «Թանգարանների մասին» օրենքի 2-րդ հոդվածի 1-ին մասի 10-րդ կետով արդեն իսկ տրված է վերոնշյալ ձևակերպման հասկացությունը, որը բովանդակային իմաստով տարբերվում է Նախագծով նախատեսված սահմանումից, ուստի՝ նկատի ունենալով՝ «Նորմատիվ իրավական ակտերի մասին» օրենքի 9-րդ հոդվածի 2-րդ մասի պահանջը համաձայն որի՝ Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին, գտնում ենք որ Նախագծով առաջարկվող կարգավորումը անհրաժեշտ է վերանայել: 	
	Ընդունվել է: Հավելվածի 3-րդ կետը հանվել է:

	4. Հավելվածի 4-րդ կետի 4-րդ ենթակետում «չունի» բառից հետո օգտագործվող «և» շաղկապը անհրաժեշտ է փոխարինել «կամ» շաղկապով՝ նկատի ունենալով «Թանգարանների մասին» օրենքի 13-րդ հոդվածի 5-րդ մասի 4-րդ կետի պահանջը:

	Ընդունվել է

	5. Հավելվածի 2-րդ գլխում միևնույն միտքը արտահայտելիս օգտագործվում են տարբեր տերմիններ (առարկայացուցակից հանել, շտեմարանի հաշվառումից հանել, հաշվառումից հանել կամ թանգարանային խորհրդի դիքորոշում, թանգարանային խորհրդի որոշում), ուստի օգտագործվող տերմինների միատեսակությունը ապահովելու նպատակով առաջարկում ենք միևնույն միտքը արտահայտելիս օգտագործել նույն տերմինները՝ նկատի ունենալով «Նորմատիվ իրավական ակտերի մասին» օրենքի 15-րդ Հոդվածի 2-րդ մասի պահանջը համաձայն որի՝ Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է

	6. Հավելվածի 5-րդ կետում կարգավորման որոշակիությունը ապահովելու նպատակով առաջարկում ենք հիշյալ կետում օգտագործվող «անհրաժեշտության դեպքում» ձևակերպումը փոխարինել «սույն կարգի 4-րդ կետով նախատեսված հիմքերի առկայության դեպքում» ձևակերպմամբ:			
Նույն կետի 3-րդ ենթակետում պարզաբանման կարիք ունի, թե Ֆոնդային գնահատող հանձնաժողովի նիստի ինչ արձանագրության քաղվածքի մասին է Նախագծով հիշատակվում՝ նկատի ունենալով «Թանգարանների մասին» օրենքի 8-րդ հոդվածի 3-րդ մասը համաձայն որի՝ Պետական և համայնքային թանգարանի ղեկավարն իր հավաքածուների համալրման գործընթացը կազմակերպելու նպատակով ստեղծում է ֆոնդային-գնահատող հանձնաժողով:	
	

	7.  Հավելվածի 6-րդ կետում անհրաժեշտ է հստակեցնել, թե որ պահից սկսած է նախատեսվում հաշվարկել Նախագծով նախատեսված յոթ աշխատանքային օրը (դիմումը ստանալու, թե այն ներկայացնելու պահից):	
	Ընդունվել է

	8. Հավելվածի 7-րդ կետով նախատեսվում է փաստաթղթերը թերի լինելու հիմքով դիմումը մերժելու ժամկետների վերաբերյալ կարգավորումներ, մինչդեռ դիմումը և կից փաստաթղթերը ամբողջական լինելու դեպքում կառուցվածքային ստորաբաժանման կողմից նախարարին տեղեկացնելու (դիմումը խորհրդի նիստում քննարկելու նպատակով) ժամկետների վերաբերյալ կարգավորումներ Նախագծով ներկայացված չեն:                                      
	Ընդունվել է

	9. Հավելվածի 9-րդ կետում անհրաժեշտ է հստակեցնել Խորհրդի կողմից դիմումը բավարարելու կամ մերժելու մասին դիքորոշում կայացնելու ժամկետների վերաբերյալ կարգավորումները
	Ընդունվել է, «նիստին» բառը փոխարինվել է «նիստի ընթացքում» բառերով

	10.Հավելվածի 11-րդ և 12-րդ կետերում անհրաժեշտ է հստակեցնել, Խորհրդի կողմից դիմումը բավարարելու կամ մերժելու վերաբերյալ դիրքորոշում ներկայացնելուց հետո թանգարանային առարկաները կամ հավաքածուները թանգարանային հավաքածուի առարկայացուցակից հանելու կամ մերժելու վերաբերյալ վերջնական որոշումը (վարչական ակտը) ում կողմից է կայացվում՝ նկատի ունենալով «Թանգարանների մասին» օրենքի 13-րդ հեդվածի 3-րդ մասը համաձայն որի՝ Պետական սեփականություն համարվող թանգարանային առարկան կամ հավաքածուն (բացառությամբ բնագիտական թանգարանների) հաշվառումից հանվում է լիազոր պետական մարմնի ներկայացմամբ` Կառավարության որոշմամբ, իսկ համայնքային թանգարանի թանգարանային առարկան՝ համայնքի ավագանու որոշմամբ՝ համայնքի ղեկավարի ներկայացմամբ՝ լիազոր պետական մարմնի դրական եզրակացության հիման վրա:      
	Ընդունվել է

	Հայաստանի Հանրապետության վարչապետի աշխատակազմի սոցիալական հարցերի վարչություն
	22․04․2025
N 02/11.3/13124-2025


	1. Նախագծի հավելվածի 1-ին կետի համաձայն կարգով կարգավորվում են Հայաստանի Հանրապետության թանգարանային հավաքածուի պետական մասում ընդգրկված թանգարանային առարկան կամ հավաքածուն Հայաստանի Հանրապետության թանգարանային հավաքածուի առարկայացուցակից հանելու և դրանց քննարկման գործընթացի  հետ կապված հարաբերությունները, մինչդեռ պարզ չէ, թե ինչ է ենթադրում  «դրանց քննարկման գործընթացի» ձևակերպումը։

	Ընդունվել է։

	2. Նախագծի հավելվածի 2-րդ կետի համաձայն Հայաստանի Հանրապետության թանգարանային հավաքածուի պետական մասում ընդգրկված թանգարանային առարկան կամ հավաքածուն Հայաստանի Հանրապետության թանգարանային հավաքածուի առարկայացուցակից հանվում է լիազոր պետական մարմնի դրական եզրակցության հիման վրա, մինդեռ «Թանգարանների մասին» օրենքի (այսուհետ՝ օրենք) 17-րդ հոդվածի 3-րդ մասի համաձայն  Հայաստանի Հանրապետության թանգարանային հավաքածուի համայնքային մասում ընդգրկված թանգարանային առարկան կամ հավաքածուն Հայաստանի Հանրապետության թանգարանային հավաքածուի առարկայացուցակից հանվում է տնօրինողի որոշմամբ՝ լիազոր պետական մարմնի դրական եզրակացության հիման վրա։
	Ընդունվել է։

	3. Նախագծի հավելվածի 3-րդ կետի համաձայն պետական կամ համայնքային սեփականություն հանդիսացող թանգարանային առարկան կամ հավաքածուն առարկայացուցակից հանվում է թանգարանային առարկայի կամ հավաքածուի քայքայման դեպքում՝ մշակութաբանական և արվեստաբանական  փորձաքննության եզրակացության հիման վրա։ Առաջարկում ենք կարգավորումը ամբողջությամբ համապատասխանեցնել օրենքի 13-րդ հոդվածի 5-րդ մասի կարգավորումներին՝ «քայքայման» բառը փոխարինելով «ոչնչացման (քայքայման)» բառերով, «արվեստաբանական» բառից հետո լրացնելով «անկախ» բառը, ինչպես նաև անդրադարձ կատարելով  բնագիտական թանգարանների համար բացառություն կատարելու հարցին։ 

	Ընդունվել է։

	4. Նախագծի հավելվածի 4-րդ կետի համաձայն «Սույն կարգի 3-րդ կետով նախատեսված հիմքերի առկայության դեպքում թանգարանային առարկան կամ հավաքածուն առարկայացուցակից հանելու նպատակով այլ պետական մարմնի դեպքում՝ մարմնի ղեկավարը, նախարարության ենթակայությամբ գործող թանգարանների դեպքում՝ թանգարանի (կազմակերպության) ղեկավարը, իսկ համայնքային թանգարանների դեպքում՝ համայնքի ղեկավարը, դիմում է նախարարություն.....»։ Կարգավորումից անհասկանալի է, թե կոնկրետ ո՞ր մարմիններն են ի նկատի առնվում «այլ պետական մարմնի» տակ։

	Ընդունվել է։

	5.  Նախագծի հավելվածի 6-րդ կետի համաձայն «Սույն կարգի 6-րդ կետով սահմանված ժամկետում ներկայացված փաստաթղթերի թերությունները չշտկելու կամ ներկայացված փաստաթղթերն սույն կարգով սահմանված պահանջներին չհամապատասխանելու դեպքում նախարարությունը երեք աշխատանքային օրվա ընթացքում մերժում է դիմումը՝ այդ մասին գրավոր տեղեկացնելով դիմումատուին:»։ Տվյալ կետը խմբագրման կարիք ունի, քանի որ միևնույն կետում նույն կետին կատարված հղումը անհասկանալի է։

	Ընդունվել է։

	[bookmark: _GoBack]   6. Նախագծի հավելվածի 7-10-րդ կետերի համաձայն դիմումն ու կից փաստաթղթերի փաթեթն ամբողջական լինելու դեպքում կառուցվածքային ստորաբաժանումը հինգ աշխատանքային օրվա ընթացքում զեկուցում է նախարարին Թանգարանների խորհուրդի նիստում քննարկելու նպատակով։ Խորհուրդը նիստի ընթացքում քննարկում է դիմումը և տալիս այն բավարարելու կամ մերժելու որոշում: Խորհուրդը դիմումը մերժում է, եթե չի բավարարում սույն կարգի 5-րդ կետի պահանջներին: Կառուցվածքային ստորաբաժանումը հինգ աշխատանքային օրվա ընթացքում պատրաստում է դիմումը մերժելու գրություն՝ դրան կցելով խորհրդի արձանագրությունը: Կարգավորումները լրացուցիչ քննարկման կարիք ունեն, քանի որ օրենքի 27-րդ հոդվածով, որով սահմանված են Թանգարանների խորհրդի լիազորությունները, նախագծի հավելվածի 7-10-րդ կետերով նախատեսված լիազորություններ ուղղակի նախատեսված չեն։ Բացի այդ, նախագծով Թանգարանների խորհրդի կողմից  դիմումը կարգի 5-րդ կետի պահանջներին չհամապատասխանելու հիմքով  մերժելու վերաբերյալ կարգավորումը ևս վերանայման կարիք ունի, քանի որ նախագծի հավելվածի 6-րդ կետի համաձայն սահմանված ժամկետում ներկայացված փաստաթղթերի թերությունները չշտկելու կամ ներկայացված փաստաթղթերն սահմանված պահանջներին չհամապատասխանելու դեպքում նախարարությունը երեք աշխատանքային օրվա ընթացքում արդեն իսկ մերժում է դիմումը՝ այդ մասին գրավոր տեղեկացնելով դիմումատուին:

	Ընդունվել է։

	7. Նախագծի հավելվածի 11-րդ կետի համաձայն դիմումը բավարարելու դեպքում «Թանգարանների մասին» օրենքի 13-րդ հոդվածի 3-րդ մասի պահանջի համաձայն՝ նախարարությունը պետական թանգարանի առարկայի կամ հավաքածուի դեպքում կառավարության որոշման նախագիծ է ներկայացնում կառավարության հաստատմանը, իսկ համայնքային թանգարանային առարկայի կամ հավաքածուի դեպքում դրական եզրակացությունը ներկայացնում է համայնքի ղեկավարին: Այդ կապակցությամբ, կարծում ենք, որ  օրենքի 13-րդ հոդվածի 3-րդ մասին կատարված հղումը վերաբերելի չէ տվյալ կետով նախատեսված կարգավորմանը և վերանայման կարիք ունի, քանի որ օրենքի 13-րդ հոդվածի 3-րդ մասի համաձայն  պետական կամ համայնքի uեփականություն համարվող թանգարանային առարկաների փոխանակումը թույլատրվում է միայն Հայաստանի Հանրապետության տարածքում, եթե, համաձայն մշակութաբանական և արվեստաբանական փորձաքննության եզրակացության, փոխանակվող առարկան համարժեք է թանգարանային այլ առարկայի։ Փորձագիտական եզրակացությունը տրամադրվում է համապատասխան գործունեություն իրականացնող հավատարմագրված կազմակերպությանը։

	Ընդունվել է։



